Ummæli frá trivnaðarnevndini

sambært § 24, stk. 3 í tingskipanini í løgtingsmáli nr.  1-1/2002: Uppskot til løgtingsfíggjarlóg fyri 2003
Við skrivi, dagfest 11. oktober 2002, hevur fíggjarnevndin biðið trivnaðarnevndina um at ummæla § 11 og § 12 í fíggjarlógini.

Nevndin hevur viðgjørt málið á fundum 14., 16., 18., 22 og 25. oktober 2002.

Nevndin hevur aftaná gjøgnumgongd av §§ 11 og 12 sent skrivligar spurningar til landsstýrismenninar í ávíkavist familju- og heilsumálum og almannamálum. Spurningar og svar eru samanskrivað og  viðløgd sum skjøl til fíggjarnevndina. 

Nevndin hevur havt báðar landsstýrismenninar á fundi, har spurningar vórðu settir. Eftirfylgjandi metir nevndin, at landsstýrismaðurin í familju- og heilsumálum ikki hevur givið nevndini nøktandi upplýsingar.

Landsstýrismaðurin upplýsti fyri nevndini, at fyri 2002 var tað bara konturnar Landssjúkrahúsið og Serviðgerðir uttanlands, sum tað ikki bar til at halda, har kom at mangla ávíkavist 6,5 Mkr. og 20 Mkr. 

Tá nevndin vísti á, at at hon ikki metti, at Klaksvíkar Sjúkrahús fór at halda seg innan fyri játtanina, avvísti landsstýrismaðurin hesum. 

Upp á fyrispurning upplýsti landsstýrimaðurin, at hann longu hevði sent eina umsókn um eykajáttan til fíggjarmálaráðið. 

Nevndin bað um at fáa avrit av hesi umsókn, og er hon viðløgd sum skjal. Sambært hesi umsókn so hevur landsstýrimaðurin biðið um 12,5 Mkr. til landssjúkrahúsið og meira enn 1 Mkr. til Klaksvíkar Sjúkrahús, umframt til fleiri aðrar konti.

Formaðurin, Alfred Olsen, upplýsti, at landsstýrismaðurin yvir fyri nevndini ikki hevur tikið tær útreiðslur, sum standast av nýggja sjúkrasystrasáttmálanum, við, tí hetta liggur undir Fíggjarmálaráðnum.

Almennar viðmerkingar:

Nevndin skal vísa á, at manglandi reglur eru fyri stuðulsjáttanir. Nevndin metir hetta sera óheppið og vil mæla til, at stuðul ikki verður útgoldin fyrr enn landsstýrismenninir hava gjørt skrivligar reglur fyri hvørja játtan. Nevndin metir ikki, at bíðast kan eftir, at Fíggjamálráðið ger eina stuðulslóggávu.

At enda skal nevndin mæla til, at C-átekning til játtanina til Serviðgerðir uttanlands eigur at strikast. Hetta tí at hetta er ein innihaldslig regla, sum eigur at vera ásettt við vanligari løgtingslóg, eitt nú sum løgtingslógarbroyting til løgtingslóg nr. 89 fra 4. juni 1996 um Sjúkrahúsverk Føroya.

Vimekingar til einstakar konti:

11.
11.1.24. 
Familju- og heilsumálaráð


Nevndin er ikki samd. Meirilutin Andrias Petersen, Kristian Magnussen Alfred Olsen og Marjus Dam, metir, at nýggja Almannráðið átti at fingið størri part í sambandi við býtið. 

11.
20.2.08.
 Apoteksverkið


Nevndin metir, at spurningurin viðvíkjandi apoteksgrunninum, eigur at verða kannaður og loystur.

11.
20.3.04.
 Landssjúkrahúsið


Landsstýrismaðurin upplýsti, at hóast eykajáttan so mugu sparingar fremjast. Nevndin fer tí at ivast í, um játtanin er nøktandi. 

Annars legði nevndin dent á, at høvuðsendamálið hjá Landssjúkrahúsinum er  at viðgera fólk, hetta mál tykist viðhvørt nakað kámt. 

11.
20.3.08.
 Landssjúkrahúsið, útbygging


Bert 5 Mkr. eru avsettar til tól til nýggja bygningin á Landssjúkrahúsinum, hóast neyðugt er við tólum fyri  44 Mkr. Nevndin metir tí, at ivasamt er, um nýggi bygningurin verður tøkur komandi ár. 

Nevndin metir, at raðfesting av útbyggingini av Landssjúkrahúsinum eigur at prioriterast høgt.

11.
20.3.20.
 Serviðgerð uttanlands

Útreiðslurnar í ár verða væntandi 80 Mkr., og avsettar eru 70 Mkr. á fíggjalógini komandi.  Upp á fyrispurningin hevði landsstýrismaðurin onga beinleiðis ætlan um tiltøk, tí fer nevndin at ivast í, um játtanin heldur.

11.
20.3.25.
 Naina


Her er ikki greitt ábyrgdabýti millum land og kommunur.

11.21.6.07. Bjálvingarstuðul, hús hjá pensjónistum

Landsstýrismaðurin upplýsti at 38 umsóknir lógu óavgreiddar vegnamaglandi játtan. Landstýrimaðurin roknaði við at 48 umsóknir fóru at verða við ársenda.



Nevndin metir, at peningur eigur at avsetast so leingi, lógin er í gildi.

12.
21.1.04.
 Almannastovan


Nevndin metir tað vera sera óheppið, at leigumálið hjá Almannastovuni ikki enn er avgreitt. 

12.
21.1.07.
 Hjálpartólamiðstøðin


Nevndin ásannar, at játtanin er hækkað, men metir at aðrar mannagondir í málsviðgerðini skulu til fyri at fáa hesa tænastu at virka til lítar.

12.21.1.08. Alv-skúlin

Nevndin metir, at skúlin eigur at hoyra til ábyrgdarøkið hjá landsstýrismaninum í mentamálum.

12.
21.3.04.
 Barnapeningur veittur í forskoti


Nevndin skal gera vart við, at tá henda játtan er ein lógarbundin játtan, eigur hon at uppgerast brutto. Landsstýrimaðurin vísti til roknskaparskipanina hjá galdstovuni sum orsøk til, at játtanin í uppskotinum er uppgjørd netto. Hetta er ikki rætt, tí í roknskaparskipanini verða hesi tøl uppgjørd á hvør sína útgreining (ávikavist 5240.4208 og 5240.4260).


Nevndin skal mæla til, at fígjarnevndin rættar tølini á fíggjarlógaruppskotinum til brutto, so hetta verður í samsvari við játtanarreglurnar:

Útreiðslur: 9.880 Kkr.

Inntøkur:    9.780 Kkr.


Annars upplýsti landsstýrismaðurin, at meira enn 30 Mkr. stóðu úti. Nevndin metir, at størri arbeiði eigur at gerast fyri at fáa kravt hesar pengar inn.

12.
21.3.05.
 Stuðul til uppihaldspening



Nevndin loyvir sær at ivast í, um játtanin, sum avsett er, kemur at halda.

12.
21.6.02.
 Bústovnur, serforsorg


Nevndin metir tað vera óheppið, at gingið  verður móti tí fakligu tilráðingini frá álitinum um Heildarpsykiatri, har mælt verður til at lata hetta økið liggja undir psykiatriini. 



Nevndin mælir til, at henda avgerð verður tikin til viðgerðar av nýggjum. 

12.
21.6.16.
 Eldrasambýli


Nevndin vil vísa á, at ongar reglur longur eru fyri, hvussu henda játtan skal veitast.
Nevdin heldur tað vera óheppið, at eingin uppgerð er fyri, nær stuðulin, sum er játtaður, verður útgoldin.

Eisini loyvir nevndin sær at ivast í, um uppgerðin hjá landsstýrismanninum er røtt. 
Jenis av Rana sær seg ikki føran fyri at vera við í ummæli nevndarinnar vegna vantandi møguleikar fyri at vera við í nevndarviðgerðini. Orsøkin til hetta er fundur, ið samstundis var í uttanlandsnevndini, har tingmaður Miðfloksins eisini er limur.

